
 

1.. 4 
 
 

ᑎᑎᖃᕐᓂᒃ ᑐᖁᓯᒪᕝᕕᒃ #9545-1-3.1AR.NANA 
CIDMS #310722 

ᐅᓪᓗᖅ: ᕕᕗᐊᕆ 13/09 
 
ᐆᒧᖓ:  ᕕᓕᔅ ᐴᓕᐅ, ᓄᓇᕗᒻᒥ ᐃᒪᕐᓄᑦ ᑲᑎᒪᔨᓄᑦ 
 
ᐅᕙᓐᖓᑦ: ᑏᕕᑦ ᐋᐳᓈᑎ, ᐃᓄᓕᕆᔨᑐᖃᒃᑯᑦ, ᓄᓇᕗᑦ ᐊᕕᒃᑐᖅᓯᒪᓂᖓᓂ 

ᐃᖃᓇᐃᔭᕐᕕᖕᒥ, ᐃᒪᓕᕆᓂᕐᒧᑦ ᐱᓕᕆᕝᕕᒃ 
 
 

ᐊᐅᓚᑦᑎᔨᓄᑦ ᑐᕌᖓᔪᑦ ᓇᐃᓈᖅᑕᐅᓯᒪᔪᑦ 
 
 
ᐱᔾᔪᑎᓕᒃ: ᐃᒪᕐᓂᒃ ᐊᑐᕈᓐᓇᕐᓂᕐᒧᑦ ᓚᐃᓴᓐᓯ/ᐱᔪᓐᓇᐅᑎ ᓈᓴᐅᑎᓕᒃ #1AR-

NAN0208, CanZinco Ltd., (ᑳᓐᓯᑯ ᓕᒥᑎᑦ ᑲᒻᐸᓂᖓ) 
ᐅᔭᕋᖕᓂᐊᕐᕕᒃ, ᐃᒪᕐᓂᒃ ᐊᑐᕈᓐᓇᐅᑎᖓ ᓄᑖᕈᕆᐊᖅᑕᐅᖓᓄᑦ 
ᐊᒻᒪᓗ ᐋᕿᒋᐊᖅᑕᐅᓂᖏᓐᓄᑦ ᐆᒃᑐᕈᑎ, ᕕᕗᐊᕆ 23/09 ᐃᓄᓕᒫᑦ 
ᑲᑎᒪᑎᑕᐅᓂᖏᓐᓂ 

 
 
ᐊᑏᑐᖅ ᖃᐅᔨᒪᓂᐊᖅᐳᓯ ᐅᖃᐅᑎᔭᐅᒐᔅᓯ ᐃᓄᓕᕆᔨᑐᖃᒃᑯᑦ ᑲᓇᑕᒥ (INAC-ᑯᑦ) 
ᕿᒥᕐᕈᐊᖅᓯᒪᓕᕐᒪᑕ ᖁᓛᓂ ᑎᑎᕋᐅᑕᐅᓯᒪᔪᓂᒃ ᓇᓗᓇᐃᒃᑯᑕᖃᖅᑐᒥᒃ A-ᒥᒃ ᐃᒪᕐᓂᒃ 
ᐊᑐᕈᓐᓇᐅᑎᓂᒃ ᓚᐃᓴᓐᓯᖓᑦ/ᐱᔪᓐᓇᐅᑎᖓᑦ ᓄᑖᕈᕆᐊᖅᑕᐅᖁᓪᓗᒍ ᐊᒻᒪᓗ 
ᐋᕿᒋᐊᖅᑕᐅᖁᓪᓗᒍ ᐆᒃᑐᕈᑎᒋᔭᖏᑦ CanZinco Ltd-ᑯᑦ ᑲᒻᐸᓂᖓᑕ, ᓄᓇᕗᒻᒥ 
ᐃᒪᕐᓄᑦ ᑲᑎᒪᔨᓄᑦ ᐊᖏᖅᑕᐅᖁᓪᓗᒋᑦ.  
 
ᓴᓇᔭᐅᓯᒪᔪᓂᒃ ᓄᖃᖓᑎᑦᑎᔪᒪᓂᕐᒧᑦ ᑐᑭᓯᐅᒪᖃᑦᑕᐅᑎᔾᔪᑏᑦ ᑎᑎᖃᐃᑦ 
(ᑖᒃᑯᓇᓃᖃᑕᐅᔪᑦ) ᑐᓂᔭᐅᖃᑕᐅᕗᑦ ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᐸᕐᓇᖕᓂᖏᓐᓂ 
ᕕᕗᐊᕆ 23, 2009-ᒥ ᐃᓄᓕᒫᓂᒃ ᑲᑎᒪᑎᑦᑎᔪᒫᕐᓂᖏᓐᓂᒃ ᕼᐊᒻᒪᓚᑦᑯᓐᓂ 
ᐃᒃᐱᐊᕐᔪᖕᒥ.  
 
ᓄᓇᕗᒻᒥ ᐃᒪᕐᓄᑦ ᑲᑎᒪᔩᑦ ᓯᕗᐊᒍᑦ ᐃᓄᓕᒫᕐᓂᒃ ᑲᑎᒪᑎᑦᑎᓚᐅᖏᓐᓂᖏᓐᓂ ᑖᔅᓱᒥᖓ 
ᐱᔾᔪᑕᐅᔪᒥᒃ ᐱᔪᓐᓇᐅᑦ ᓄᑖᕈᕆᐊᖅᑕᐅᔪᒪᓂᖓᓄᑦ ᐊᒻᒪᓗ ᐋᕿᒋᐊᖅᑕᐅᓂᖓᓄᑦ 
ᐆᒃᑐᕈᑎᓕᐊᕆᔭᐅᓯᒪᔪᒥᒃ, ᓅᕕᐱᕆ 28/08-ᒥ, ᐅᖄᓚᐅᑎᒃᑯᑦ ᑲᑎᒪᐅᑕᐅᓚᐅᖅᑐᖅ. 
ᐃᓄᓕᕆᔨᑐᖃᒃᑯᑦ ᐃᓚᐅᓚᐅᖅᑐᑦ ᑕᐃᔅᓱᒪᓂ ᑲᑎᒪᓂᖏᓐᓂ, ᐃᓚᐅᓪᓗᑎᒡᓗ 
ᐊᕙᑎᓕᕆᔨᒃᑯᑦ ᑲᓇᑕᒥ, ᕼᐊᒻᒪᓚᑦᑯᓪᓗ ᑎᑎᕋᖅᑎᖓᑦ ᐃᒃᐱᐊᕐᔪᖕᒥ, ᕼᐊᒻᓚᒃᑯᓪᓗ 
ᓄᓇᖓᓐᓂ ᐃᓄᖕᓂ ᐃᑲᔪᖅᑎᐅᔪᖅ ᐊᒻᒪᓗ CanZinco Ltd.-ᑯᑦ ᑲᒻᐸᓂᖓᑦ.    

ᓄᓇᕗᒻᒥ ᐃᒪᕐᓄᑦ ᑲᑎᒪᔩᑦ ᑐᓂᐅᖃᐃᓚᐅᖅᑐᑦ ᐃᓄᓕᒫᑦ ᑲᑎᒪᑎᑕᐅᓚᐅᖏᓐᓂᖏᓐᓂ 
ᑲᑎᒪᕙᒋᕐᓂᕐᒥ ᐃᓱᒪᓕᐊᕆᔭᐅᓚᐅᖅᑐᓂᒃ ᐅᓂᒃᑳᖏᓐᓂᒃ ᐊᒻᒪᓗ ᑭᖑᓪᓕᖅᐹᕐᒥᒃ 
ᐃᓄᓕᒫᑦ ᑲᑎᒪᑎᑕᐅᓂᐊᕐᓂᖏᓐᓂ ᑐᓴᐅᒪᑎᑦᑎᔾᔪᑎᒃᓴᓂᒃ ᑎᓯᐱᕆ 15/08-ᒥ, 
ᑎᑎᕋᖅᓯᒪᔪᓂᒃ ᑐᒃᓯᕋᖅᓱᑎᒃ ᓄᖃᖅᑎᑦᑎᖁᔨᓂᕐᒧᑦ ᐅᖃᐅᓯᒃᓴᕆᔭᐅᔪᓂᒃ 
ᖃᐃᑦᑎᖁᔨᓪᓗᑎᒃ ᑎᑭᓪᓗᒍ ᕕᕗᐊᕆ 13/09-ᒥ. ᑲᑎᒪᕙᒌᖄᕈᑕᐅᓚᐅᖅᑐᒥ, CanZinco 
Ltd-ᑯᑦ ᑲᒻᐸᓂᖓᑦ ᐊᖏᓚᐅᖅᑐᖅ ᑐᓂᓯᓂᐊᕐᓂᖅ ᑐᑭᐅᒪᑎᑦᑎᒃᑲᓐᓂᕈᑎᒃᓴᓂᒃ 
ᑲᑎᒪᔨᓄᑦ ᔭᓄᐊᕆ 30/09-ᒥ. ᓄᓇᕗᒻᒥ ᐃᒪᕐᓄᑦ ᑲᑎᒪᔩᑦ ᐱᓯᒪᓕᖅᐳᖅ ᑕᐃᒃᑯᓂᖓ 
ᖃᐅᔨᒪᔾᔪᑎᒃᓴᓂᒃ ᐅᓪᓗᒥᒧᑦ ᐊᒻᒪᓗ ᐊᑐᐃᓐᓇᐅᑎᓕᖅᓱᓂᒋᑦ ᐃᓚᐅᔪᒪᔪᓕᒫᓄᑦ, 
ᕿᒥᕐᕈᐊᖅᑕᐅᔪᓐᓇᕐᓂᐊᕐᒪᑕ ᕕᕗᐊᕆ 3/09-ᖑᓕᖅᑎᓪᓗᒍ.  
 
ᐃᓄᓕᕆᔨᑐᖃᒃᑯᑦ ᐱᔭᕇᓚᐅᖅᑐᑦ ᕿᒥᕐᕈᐊᕐᓂᕐᒥᓂᒃ ᐊᖏᖅᑕᐅᓯᒪᔪᓂᒃ ᓇᓂᓯᕕᖕᒥ 
ᐅᔭᕋᖕᓂᐊᖅᕕᖕᒥ 2004-ᒥ ᓴᓗᒻᒪᖅᓴᐃᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᒪᑐᔭᐅᑦᑎᐊᕐᓂᖓᓄᑦ 
ᐸᕐᓇᐅᑎᓂᒃ (ᐊᖏᕈᑕᐅᓚᐅᖅᓯᒪᔪᑦ ᑲᑎᒪᔨᓄᑦ ᔪᓚᐃ 6/04-ᒥ) ᐊᒻᒪᓗ ᐊᓯᖏᑦ 
ᑎᑎᖃᒃᑲᓐᓃᑦ ᑐᓂᔭᐅᖃᑕᐅᓚᐅᖅᓯᒪᔪᑦ ᔭᓄᐊᕆ 30/09-ᖑᑎᓪᓗᖑ.  
 
 
ᑕᐃᒪᐃᓐᓂᖓᓄᑦ, ᐃᓄᓕᕆᔨᑐᖃᒃᑯᑦ ᐅᖃᐅᓯᒃᓴᓕᐅᖅᓯᒪᓕᖅᐳᑦ ᐱᔾᔪᑎᖃᖅᑐᓂᒃ ᐊᑖᓂ 
ᐅᖃᐅᓯᐅᔪᓂᒃ ᒪᑯᓂᖓ: 
 
ᒪᓕᒃᑕᐅᔪᒃᓴᐃᑦ ᐃᓗᓕᖏᑦ ᓚᐃᓴᓐᓯᒦᓐᓇᔭᖅᑐᑦ 

ᐃᓄᓕᕆᔨᑐᖃᒃᑯᑦ ᐊᑐᓕᖁᔨᕗᑦ ᓇᓂᓯᕕᒃ ᐅᔭᕋᖕᓂᐊᕐᕕᖕᒥᒃ ᓇᓗᓇᐃᒃᑯᑕᖃᖅᑐᑦ 
A-ᒥᒃ ᐃᒪᕐᓂᒃ ᐊᑐᕈᓐᓇᐅᑎᖓᓄᑦ ᓚᐃᓴᓐᓯᖓ ᓄᑖᕈᕆᐊᖅᑕᐅᒃᑲᓐᓂᖁᓪᓗᒍ ᑕᓪᓕᒪᓄᑦ 
(5) ᐊᕐᕋᒍᓄᑦ (ᓲᕐᓗ 2009-ᒥᒃ 2013-ᒧᑦ). 

  
ᐊᕐᕋᒍᑕᒫᖅ ᐅᓂᒃᑳᖅᑕᐅᓂᖏᑦ 

ᓴᕿᑕᐅᔪᑦ/ᑐᑭᓯᔭᐅᓯᒪᔪᑦ ᑕᒪᐃᓐᓂᒃ ᐃᒪᐃᑦ ᖃᐅᔨᓴᖅᑕᐅᓯᒪᓂᖏᓐᓂᒃ ᐊᒻᒪᓗ 
ᓄᓇᐃᑦ ᐃᓗᐊᓃᑦᑐᐃᑦ ᖃᐅᔨᓴᖅᑕᐅᓯᒪᓂᖏᑦ ᐃᓚᖃᖃᑦᑕᕆᐊᖃᖅᐳᑦ ᐊᕐᕋᒍᑕᒫᖅ 
ᐅᓂᒃᑳᓕᐊᕆᔭᐅᓯᒪᔪᓂᒃ. ᐅᖃᐅᓯᐅᓂᖏᑦ ᖃᓄᐃᓕᕙᓪᓕᐊᓂᖏᑦ ᐊᒻᒪᓗ ᖃᓄᑐᐃᓐᓇᖅ 
ᓱᕈᒌᒃᑯᑕᐅᓇᓱᐊᖅᓯᒪᔪᑦ ᐱᓕᕆᐊᖑᔪᑦ ᐱᖃᓯᐅᔾᔭᐅᖃᑦᑕᕐᓗᑎᒃ 
ᐅᖃᐅᓯᒃᓴᓕᐊᕆᔭᐅᓯᒪᔪᓂ ᑐᓂᔭᐅᖃᑦᑕᖅᑐᓂ ᐃᓚᒋᔭᐅᖃᑦᑕᕐᓗᑎᒃ.  
 
ᖃᓄᐃᑦᑑᓂᖏᑦ ᖃᓄᑎᒋᓗ ᓇᐅᑦᑎᖅᑐᖅᑕᐅᓯᒪᔾᔪᑎᒃᓴᖏᑦ 

ᐃᓄᓕᕆᔨᑐᖃᒃᑯᑦ ᐊᑐᓕᖁᔨᕗᑦ ᐃᒫᒃ, CanZinco Ltd.-ᑯᑦ ᐃᒪᕐᓂᒃ 
ᐊᑐᕈᓐᓇᐅᑎᖏᓐᓄ ᓚᐃᓴᓐᓯᖏᑦᑕ ᓇᐅᑦᑎᖅᑐᖅᑕᐅᓯᒪᔾᔪᑎᒃᓴᖏᑦ 
ᒥᑭᒡᓕᒋᐊᖅᑕᐅᖁᓪᓗᒋᑦ $17.6 ᒥᓕᐊᓐᓂᒃ, $2 ᒥᓕᔭᓐᓄᑦ. ᑕᒪᓐᓇ ᐊᖏᑎᒋᓂᖓ 
ᓈᒻᒪᒋᐊᖃᕐᒪᑦ ᐊᒥᐊᒃᑯᓄᑦ ᓱᓕ ᑮᓇᐅᔭᖅᑎᒍᑦ ᑲᒪᒋᔭᕆᐊᖃᖅᑕᖏᓐᓄᑦ ᐱᔾᔪᑎᖃᖅᑐᓂᒃ 
ᐅᐊᑦᑎᔭᐅᕙᓪᓕᐊᓂᖏᓐᓄᑦ ᐊᒻᒪᓗ ᓴᓗᒻᒪᖅᓴᑕᐅᓂᖏᓐᓄᑦ ᐱᓕᕆᐊᒃᓴᓄᑦ.  

ᐊᒃᑕᑯᓂᒃ ᐊᐅᓚᑦᑎᓂᖅ 
ᐊᓯᖏᑦ ᐊᒃᑕᑯᓕᐊᕆᔭᐅᕙᓪᓕᐊᔪᑦ ᑕᐃᑲᓂ ᐃᓂᒋᔭᐅᔪᒥ 

ᐊᒃᑕᖅᑕᐅᔭᕆᐊᖃᕐᓂᐊᖅᑐᖅ ᒪᓕᒃᑕᐅᓗᑎᒃ ᐊᖏᖅᑕᐅᕋᓂᒃᓯᒪᔪᑦ (ᔪᓚᐃ 06/04-ᒥ-
ᓄᓇᕗᒻᒥ ᐃᒪᕐᓄᑦ ᑲᑎᒪᔨᓄᑦ) ᓇᓂᓯᕕᖕᒥ ᐅᔭᕋᖕᓂᐊᕐᕕᐅᑉ 2004-ᒥ ᓴᓗᒻᒪᖅᓴᐃᓂᕐᒧᑦ 
ᐸᕐᓇᐅᑎᖏᑦ ᒪᑐᔭᐅᑦᑎᐊᕆᐊᖃᕐᓂᖓᓄᓪᓗ ᐸᕐᓇᐅᑎᓂ. ᐊᓯᖔᖏᑦ 
ᐊᒃᑐᖅᓯᔾᔪᑕᐅᓕᕈᓐᓇᕐᓂᕐᒧᑦ ᐊᑐᖅᑕᐅᑐᐃᓐᓇᕆᐊᖃᖅᑐᑦ 
ᐊᖏᖅᑕᐅᓯᒪᖄᕆᐊᖃᕐᓂᐊᖅᑐᑦ ᑲᑎᒪᔨᓄᑦ.  
 
ᑐᐊᕕᕐᓇᖅᑐᓄᑦ ᐸᕐᓇᓯᒪᓂᖅ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖃᕆᐊᖃᐳᖅ ᓯᕗᓂᐊᒍᑦ 
ᓄᑖᕉᕆᐊᖅᑕᐅᓚᐅᖏᓐᓂᖓᓂ ᑖᓐᓇ ᓚᐃᓴᓐᓯᒋᔭᐅᔪᖅ ᓇᓗᓇᐃᖅᓯᓯᒪᓗᓂ 
ᑐᐊᕕᕐᓇᖅᑐᕈᖅᑎᑦᑎᔾᔪᑕᐅᔪᓐᓇᖅᑐᓂᒃ ᐊᒻᒪᓗ ᖃᓄᐃᓕᐅᕈᑕᐅᓇᔭᕐᒪᖔᑕ 
ᓴᓗᒻᒪᖅᓴᖅᑕᐅᔭᕆᐊᖃᓕᕋᔭᖅᐸ/ᓱᕈᐃᓗᐊᕇᒃᑯᑎᐅᓇᔭᖅᑐᓂᒃ (ᓲᕐᓗ ᐃᒪᐅᑉ 
ᐱᐅᔫᔭᕆᐊᖃᕐᓂᖓᓄᑦ ᒪᓕᒐᐃᑦ ᓱᕋᒃᑕᐅᒍᑎᒃ, ᓈᒻᒪᖏᓐᓂᖏᓐᓂ ᐊᒃᑕᑯᐃᑦ 
ᓴᐅᔭᐅᓯᒪᑦᑎᐊᕆᐊᖃᕐᓂᖏᓐᓂᒃ, ᐅᔭᕋᖕᓂᐊᕐᕕᖕᓂ ᓄᓇᒥ ᐊᖕᒪᔪᐊᑕ ᐃᑎᕐᕕᖏᓐᓄᓪᓗ, 
ᑰᒡᕕᓕᐊᖑᓯᒪᔪᓂᓗ, ᐊᓯᖏᓐᓂᓗ).  
 
ᓱᕈᐃᑕᐃᓕᒪᔾᔪᑎᒃᓴᐃᑦ, ᓴᓗᒻᒪᖅᓴᖅᑕᐅᓂᖏᑦ ᐊᐅᓚᑕᐅᓂᖏᓪᓗ ᓱᕈᖅᓯᒪᔪᑦ 
ᐃᑉᔪᐃᑦ/ᓄᓇᐃᑦ 

ᐱᔭᕇᖅᑕᐅᓯᒪᔪᔮᖅᑐᑦ. 
 
ᐅᐊᑦᑎᔭᐅᕙᓪᓕᐊᓂᖏᑦ - ᐃᒪᐃᑦ ᐱᐅᔫᓂᖏᑦ ᓄᓇᐃᓪᓗ ᐃᓗᐊᓃᑦᑐᑦ 
ᖃᓄᐃᓐᓂᖏᑦ 

ᐅᐊᑦᑎᔾᔪᑎᒃᓴᓄᑦ ᐊᑐᖅᑐᒃᓴᐃᑦ ᑲᔪᓯᒋᐊᖅᑎᑕᐅᓯᒪᔭᕆᐊᓖᑦ CanZinco Ltd.-
ᑯᓐᓂ, ᑕᒪᐃᓐᓂ ᑕᓪᓕᒪᓂ (5) ᐊᕐᕋᒍᓂ ᓄᑖᕐᒥᒃ ᓚᐃᓴᓐᓯᖃᖅᑕᐅᓂᖏᓐᓂ. ᑐᒡᓕᕐᒥᒃ 
ᐊᕐᕋᒍᒥ ᐊᓂᒍᖅᑐᒥ ᖃᐅᔨᓴᖅᑕᐅᕙᓪᓕᐊᖏᓐᓇᕐᓂᖏᓐᓂ, CanZinco Ltd-ᑯᑦ 
ᑐᓂᓯᔭᕆᐊᖃᖅᐳᑦ ᑕᒪᐃᓐᒃ ᖃᓄᐃᓕᕙᓪᓕᐊᓯᒪᓂᖏᓐᓂᒃ ᖃᐅᔨᓴᕈᑎᕕᓂᕐᒥᓂᒃ 
ᑲᑎᒪᔨᓄᑦ ᕿᒥᕐᕈᖅᑕᐅᔪᒃᓴᓂᒃ, ᐱᔭᕆᐊᖃᖅᐸᑕᓗ, ᐱᔾᔪᑎᒃᓴᖃᕐᓗᑎᒃ 
ᐊᓯᔾᔨᖅᑕᐅᖁᔭᐅᔪᓂᒃ ᖃᓄᐃᑐᑐᐃᓐᓇᑦᑎᐊᓂᒃ ᐱᒋᐊᖅᑎᑦᑐᒪᔭᖏᓐᓄᑦ ᐲᖅᓯᖃᑦᑕᕐᓗᑎᒃ 
ᖃᐅᔨᓴᕐᓂᕆᖃᑦᑕᕐᓂᐊᖅᑕᖏᓐᓂᒃ, ᖃᓄᑎᒋ ᖃᐅᔨᓴᐃᒐᔪᒃᑎᒋᖕᒪᖔᑕ, ᓇᓂ 
ᖃᐅᔨᓴᐃᓯᒪᖕᒪᖔᑕ ᐅᕙᓗᓐᓃᑦ ᖃᐅᔨᓴᕐᕕᒋᔭᖓᑕ ᐊᖏᓂᖓᓂᒃ. 

ᒫᓐᓇᐅᔪᖅ ᐃᒪᐃᑦ ᐱᐅᔫᔭᕆᐊᖃᕐᓂᖏᓐᑦ ᒪᓕᒃᑕᐅᔭᕆᐊᓖᑦ ᒪᓕᒐᖃᕐᒪᑕ West 
Twin-ᒥᒃ ᐊᒃᑕᕐᕕᐊᓗᖕᒥ, ᖃᐅᔨᓴᕐᕕᖃᖅᓱᑎᒃ ᓇᓗᓇᐃᒃᑯᑕᖃᖅᑐᒥᒃ (MS) #159-4-ᒥ, 
ᓱᓕ ᐊᑐᖅᑕᐅᔭᕆᐊᖃᖅᐳᑦ. ᐊᒻᒪᑦᑕᐅᖅ ᓱᓕ,  ᐊᓯᖏᑦ ᐊᕙᓗᐊᓃᑦᑐᑦ ᓄᓇᐃᑦ/ᐃᒪᐃᑦ 
Twin Lakes Creek-ᒥ ᑰᒐᓛᖕᒦᑦᑐᑦ ᐊᒻᒪᓗ Chris Creek-ᒥᓗ ᑰᒃᑐᑦ ᐊᕐᕙᖅᑑᑉ 
ᐃᒪᖓᓂ ᑲᖏᖅᑐᒑᕐᔪᐊᓂ (Strathcona Sound-ᒧᑦ) ᐱᔪᓐᓇᐅᑎᖏᑦ ᐊᑐᓂ  MS #’s 
159-6 ᐊᒻᒪᓗ 159-17 ᐊᒻᒪᓗ ᐊᑭᐊᓂ Twin Lake Creek-ᒥ ᐊᒻᒪᓗ Chris Creek-ᒥ 

ᑰᖕᓄᑦ ᐃᒪᕐᓂᒃ ᖃᐅᔨᓴᕐᕕᖕᓂ (ᓇᓗᓇᐃᒃᑯᑕᖃᖅᑐᓂᒃ ᐊᑐᓂ #’s NML-23 ᐊᒻᒪᓗ 
159-15. 
 
ᒪᑐᔭᐅᑦᑎᐊᕐᓂᖓ ᓴᓗᒻᒪᖅᓴᖅᑕᐅᑦᑎᐊᕐᓂᕐᖓᓄᓪᓗ 

CanZinco Ltd-ᑯᑦ ᑐᓂᓯᔭᕆᐊᖃᖅᐳᑦ ᓄᓇᕗᒻᒥ ᐃᒪᕐᓄᑦ ᑲᑎᒪᔨᓄᑦ 
ᓇᓗᓇᐃᖅᑕᐅᓯᒪᔪᒥᒃ ᐅᓪᓗᒥᒃ, ᑕᓪᓕᒪᐅᓂᐊᖅᑐᓂ (5) ᐊᕐᕋᒍᓂ ᐱᔾᔪᑎᖃᖅᑐᒥᒃ 
ᖃᖓᒃᑯᑦ ᐅᔭᕋᖕᓂᐊᕐᕕᐅᑉ ᐅᖅᓱᐊᓗᖃᐅᑎᖃᕐᕕᐊᓗᐊ ᓴᓗᒻᒪᖅᓴᖅᑕᐅᓂᐊᕐᒪᖔᑦ 
ᐅᕝᕙᓗᓐᓃᑦ ᑐᓂᔭᐅᓂᐊᕐᒪᖔᑕ ᑲᓇᑕᐅᑉ ᐃᖃᓇᐃᔭᕐᕕᖓᓐᓄᑦ 
ᐅᓇᑕᖅᑐᒃᓴᓕᕆᔨᒃᑯᓐᓄᑦ.  
 
ᐊᓯᖏᑦ ᐃᓱᒪᒋᔭᐅᓯᒪᔪᑦ 

CanZinco Ltd-ᑯᑦ ᖃᐅᔨᑎᑦᑎᔭᕆᐊᖃᖅᐳᑦ ᓯᖅᑲᓕᑎᕆᔾᔪᑎᕕᓂᐊᓗᐊ ᐊᒻᒪᓗ 
ᑐᖅᑯᖅᑎᕆᕕᐊᓗᒋᓚᐅᖅᑕᖓ ᓇᒧᑦ ᓅᑕᐅᓐᓂᕐᒪᖔᑦ (ᓇᒧᖓᖅᑕᐅᓯᒪᖕᒪᖔᑕ 
ᐅᖃᐅᓯᐅᓚᐅᖅᓯᒪᖏᒻᒪᑕ). 
 
 
ᐱᔭᕇᕈᑎᒋᓗᒋᑦ, ᐃᓄᓕᕆᔨᑐᖃᒃᑯᑦ ᐅᔾᔨᕈᓱᒃᐳᑦ ᓴᓗᒻᒪᖅᓴᖅᑕᐅᓂᖓ ᓇᓂᓯᕕᐅᑉ 
ᑲᔪᓯᑦᑎᐊᖅᓯᒪᔪᔮᕐᒪᑦ ᒪᓕᒃᑕᐅᓪᓗᑎᒃ ᐊᖏᕈᑕᐅᓯᒪᔪᑦ ᓇᓂᓯᕝᕕᐅᑉ ᐅᔭᕋᖕᓂᐊᕐᕕᖓᓂ 
2004-ᒥ ᓴᓗᒻᒪᖅᓴᐃᓂᕐᒧᑦ ᐸᕐᓇᐅᑎᓂ ᐊᒻᒪᓗ ᒪᑐᔭᐅᑦᑎᐊᕐᓂᖓᓄᑦ ᐸᕐᓇᐅᑎᓂ, 
ᓈᒻᒪᑐᐃᓐᓇᖅᓱᓂ ᐊᑐᖅᓯᒪᔭᖓᑦ. ᑭᖑᓂᐊᓂ ᒪᑐᔭᐅᓯᒪᓕᐊᓂᒃᑎᓪᓗᒍ/ᒪᑐᓯᒪᓕᖅᑎᓪᓗᒍ 
ᖃᐅᔨᓴᖅᑕᐅᕙᓪᓕᐊᖏᓐᓇᕐᓂᖓ ᒫᓐᓇᐅᔪᖅ ᑲᔪᓯᔭᕆᐊᖃᖅᐳᖅ ᑐᑭᓯᓐᓇᕆᐊᖃᕐᒪᑦ 
ᖃᓄᑎᒋ ᓴᓗᒻᒪᖅᓴᖅᓯᒪᔭᖓᑦ ᓱᕐᕋᖕᓂᐊᕐᒪᖔᑦ, ᐊᒻᒪᓗ ᐅᔾᔨᖅᑐᑦᑎᐊᕈᒪᕐᓂᕐᒧᑦ 
ᐊᕙᑎᐊᓃᑦᑐᑦ ᐃᒪᕐᒥᐅᑕᐃᑦ ᐱᐅᔪᓐᓃᖅᑎᑕᐅᑦᑕᐃᓕᒪᔭᕆᐊᖃᕐᓂᖏᓐᓄᑦ.  
 
 
ᐊᔾᔨᖏᓐᓂᒃ ᑐᓂᔭᐅᔪᑦ: 
 ᑭᕙᓐ ᐸᒃ, ᐃᒪᕐᓂᒃ ᐃᒪᕐᒥᐅᑕᓂᒡᓗ ᐱᓕᕆᐊᖃᕐᓂᕐᒧᑦ ᐊᖓᔪᖃᖅ 
 ᒪᐃᑯᓪ ᓈᑦᓗ, ᐊᐅᓚᑦᑎᔨ ᐱᓕᕆᐊᓕᒫᓄᑦ - ᐊᐅᓚᑦᑎᔨᐅᑲᐃᓐᓇᖅᑐᖅ 


